
Fusa - Eikelandsosen - Uttale til samtykkegodkjenning til nytt handelsareal - 
Regional plan for attraktive senter i Hordaland 
 

Vi syner til brev frå Hordaland fylkeskommune 30.09.2016 kor ein ber om uttale til søknad 

med handelsanalyse for utviding av Fjord’n senter i Eikelandsosen i Fusa kommune. 

 

Eikelandsosen er kommunesenter og har difor heile kommunen som handelsomland. Det går 

fram av handelsanalysen at kommunen har underdekning med detaljhandel i dag. Vi har 

merka oss at sjølv med planlagt utviding av handelsareal (2655 m2) vil kommunen fortsatt ha 

stor underdekning med detaljhandel av ikkje plasskrevjande varer. 

 

Det går vidare fram av handelsanalysen og utgreiinga frå kommunen at ein utviding av 

senteret vil bidra til at Eikelandsosen vert styrka som senter for eit allsidig tenestetilbod for 

kommunen. 

 

Fylkesmannen finn at omsøkte utviding av senteret i Eikelandsosen ikkje bryt med Regional 

plan for attraktive senter i Hordaland. 

Brevet er godkjent elektronisk og har derfor inga underskrift. 

 

 


